ՏԵՂԵԿԱՆՔ

«Լաբորատոր կենսաանվտանգության, կենսաապահովության, քիմիական և ճառագայթային անվտանգության համակարգին ներկայացվող ընդհանուր պահանջները հաստատելու մասին» Հայաստանի Հանրապետության կառավարության որոշման նախագծի  վերաբերյալ շահագրգիռ գերատեսչությունների առաջարկությունների և առարկությունների մասին

	Առարկության, առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	    Եզրակացություն
	Կատարված փոփոխությունները

	ՀՀ գյուղատնտեսության նախարար
30.04.2014թ.

 N ՍԿ/ԱՀ-2/2142-14
	1. 3-րդ կետի ենթակետերի համարակալումը ճշտել,

2. 30-րդ կետը հանել կամ համալրել անձնական իրերը պահպանելու, շպարվելու, զարդեր կրելու
սահմանափակումների վերաբերյալ մի շարք դրույթներով,    

3. 39-րդ կետը լրացնել  հետևյալ բովանդակությամբ կետերով` 

· «լաբորատորիայի կենսաանվտանգության և կենսաապահովության, քիմիական և ճառագայթային անվտանգության պատասխանատուի աշխատանքին ներկայացվող    պահանջները»,
·  «տվյալ լաբորատորիայի անձնակազմի կենսաանվտանգության, կենսաապահովության, քիմիական և ճառագայթային անվտանգության հարցերով շարունակական ուսուցման ծրագրերը»,
4. Նախագծում ներառել դրույթ` լաբորատորիաներում կրծողների և միջատների  դեմ հսկողության  ծրագրի  անհրաժեշտության վերաբերյալ:
	1.Առաջարկությունն ընդունվել է
2. Առաջարկությունն ընդունվել է

3.Առաջարկությունն ընդունվել է

4.Առաջարկությունն ընդունվել է
	1. 3-րդ կետը խմբագրման արդյունքում հանվել է:
2. 30-րդ կետը հանվել է: 
3. 39-րդ (ներկայիս՝ կետ 19, 6-րդ և 7-րդ ենթակետեր) կետում լրացվել են առաջարկող ենթակետերը :

4. Նախագծում ներառվել է համապատասխան դրույթ (ներկայիս՝ կետ 22):


	ՀՀ բնապահպանության նախարար
05.05.2014թ.

 N 2/04.3/10925-14
	Առարկություններ և առաջարկություններ չկան:
	
	

	ՀՀ գյուղատնտեսության նախարարության սննդամթերքի անվտանգության ծառայության պետ

26.04.2014թ.

 N 04/41/781-14

	1. «Հայաստանի Հանրապետությունում լաբորատոր կենսաանվտանգության, կենսաապահովության, քիմիական և ճառագայթային անվտանգության համակարգի  մասին» Հայաստանի Հանրապետության կառավարության որոշման նախագծի վերաբերյալ հայտնում եմ, որ այն պետք է պարունակի նաև հանձնարարական ՀՀ ֆինանսների նախարարին Հավելվածի 32-36 կետերով պահանջվող հավելյալ ծախսերը (այլընտրանքային սնուցման աղբյուրներ, պարագաներ և այլն) ՀՀ պետբյուջեի Միջնաժամկետ Ծախսային Ծրագրերում անհրաժեշտ չափով նախատեսելու նպատակով:


	1.Առաջարկությունն ընդունվել է
	1.Առաջարկության հիման վրա նախագծի ներկայիս 12-րդ կետը խմբագրվել է և երկրորդ նախադասությունը հանվել է, քանի որ այն ուղղակիորեն չէր առնչվում կենսաանվտանգության և կենսաապահովության հարցերին: Ինչ վերաբերում է ֆինանսավորման համար ՄԺԾԾ-ում լրացմանը, ապա այն իրականացնում է ամեն մի նախարարություն ինքը` համապատասխան ծրագրի ներկայացման ժամանակ:

	ՀՀ ԿԱ Ազգային անվտանգության ծառայության տնօրեն
15.04.2014թ. 

N 2/3/1-499
	Դիտողություններ և առաջարկություններ չկան:
	
	

	ՀՀ  կառավարությանն առընթեր
քաղաքացիական ավիացիայի գլխավոր վարչության
 պետ
25.04.2014թ. 
N 1.1/10.1/614-14
	1. Նախագծի հավելվածի 9-րդ կետը անհրաժեշտ է խմբագրել հաշվի առնելով, որ վտանգավոր բեռների օդային փոխադրման գործընթացը ամբողջությամբ  համապատասխանում է Քաղաքացիական ավիացիայի միջազգային կազմակերպության (ԻԿԱՕ/ICAO) ստանդարտներին, ինչը կարգավորվում է Հայաստանի Հանրապետության կառավարության 2009 թվականի  նոյեմբերի 26-ի N 1372-Ն որոշումով:


Ելնելով վերոգրյալից առաջարկում եմ Նախագծի հավելվածի 9-րդ կետը լրամշակել և քաղաքացիական ավիացիայի մասով օրենսդրության ոչ լիարժեք լինելու հատվածը հանել, դրա փոխարեն Նախագիծը լրացնելով նոր կետով հետևյալ բովանդակությամբ՝ 

<<Նմուշների տեղափոխման գործընթացը քաղաքացիական ավիացիայի բնագավառում ամբողջությամբ կարգավորված է և համապատասխանում է քաղաքացիական ավիացիայի միջազգային կազմակերպության (ԻԿԱՕ/ICAO) պահանջներին:>>: 
	1.Առաջարկությունն ընդունվել է


	1. Նախագծի հավելվածի 9-րդ կետը առաջարկության հիման վրա հանվել է:

	ՀՀ ֆինանսների նախարար 

30.04.2014թ.

N 4/4.3-1/6644-14
	Առարկություններ և առաջարկություններ չկան:
	
	

	ՀՀ կառավարությանն առընթեր 

միջուկային անվտանգության կարգավորման
  պետական կոմիտեի նախագահ

28.04.2014

N 8-Մ-19

	Առարկություններ և առաջարկություններ չկան:
	
	

	ՀՀ քաղաքաշինության նախարար

30.04.2014

N 04/12.2/1997-14
	ՀՀ քաղաքաշինության նախարարությունը հանդիսանալով բնագավառի նորմատիվատեխնիկական քաղաքականությունը վարող պետական կառավարման մարմին, կազմակերպում է քաղաքաշինական նորմատիվ փաստաթղթերի համակարգում ընդգրկվող հանրապետական նորմատիվ փաստաթղթերի հաստատման (բացի բնագավառի ազգային ստանդարտներից) գործընթացը, համաձայն` ՀՀՇՆ 10-01-2014 Շինարարությունում նորմատիվ փաստաթղթերի համակարգ. Հիմնական դրույթներ շինարարական նորմերի պահանջների: Նշված շինարարական նորմերում` կենսաանվտանգության, կենսաապահովության, քիմիական և ճառագայթային անվտանգության ուղղություններով համապատասխան համալիրներ սահմանված չեն:

Միաժամանակ տեղեկացնում եմ, որ լաբորատոր շենքերի վերաբերյալ պահանջները սահմանված են ՍՆիՊ 2.08.02-89 Հասարակական շենքեր և կառուցվածքներ, ՍՆիՊ 2.07.01-89 Քաղաքաշինություն. Քաղաքային և գյուղական բնակավայրերի հատակագծում և կառուցապատում շինարարական նորմերով, որոնք ՀՀ տարածքում գործում են ՀՀ քաղաքաշինության նախարարի 2001 թվականի հոկտեմբերի 1-ի Նորմատիվատեխնիկական ակտերի կանոնակարգման մասին N 82 հրամանի համաձայն, գրանցված` ՀՀ արդարադատության նախարարության կողմից (12.11.2001 թիվ 11701172), ինչպես նաև ՀՀՇՆ III-9.02.02-2003 Արդյունաբերական կազմակերպությունների գլխավոր հատակագծեր, ՀՀՇՆ IV-12.02.01-2004 Ջեռուցում, օդափոխում և օդի լավորակում և ՀՀՇՆ 21.01-2014 Շենքերի և շինությունների հրդեհային անվտանգություն շինարարական նորմերով:
Հաշվի առնելով վերոգրյալը և այն հանգամանքը, որ ՀՀ կառավարության 2013 թվականի մայիսի 23-ի նիստի Համընդհանուր լաբորատոր ցանցի ստեղծման ռազմավարական ծրագրին և 2013-2014 թվականների միջոցառումների ցանկին հավանություն տալու մասին N 20 արձա​նագրության 2-րդ հավելվածով հավանության արժանացած միջոցառումների ցանկի V. Լաբորատոր ցանցի ներսում կենսաանվտանգության և կենսաապահովության, քիմիական և ճառագայթային անվտանգության համակարգի ներդրում ռազմավարական ուղղության 17-րդ կետի 1-ին ենթակետով քաղաքաշինության բնագավառին առնչվող միջոցառումներ նախատեսված չեն, առաջարկվում է` Հայաստանի Հանրապետությունում լաբորատորիաներում կենսաանվտանգության, կենսաապահովության, քիմիական և ճառագայթային անվտանգության մասին  ՀՀ կառավարության որոշման նախագծի 4-րդ կետի պահանջները վերանայել` դրանք դիտարկելով ՀՀ կառավարության N 20 արձանագրության 2-րդ կետով նախատեսված մարմինների լիազորությունների շրջանակներում, կամ տեքստից հանել:
	Առաջարկությունն   ընդունվել է
	Նախագծի 4-րդ կետը հանվել է:

	ՀՀ ԿԱ ՀՀոստիկանության պետ
08.05.2014թ.
N 24/949

	Առարկություններ և առաջարկություններ չկան:
	
	

	ՀՀ պաշտպանության  նախարար
12.05.2014թ.
N ՊՆ/510-780
	Առաջարկում ենք քննարկել «Քիմիական և կենսաբանական լաբորատորիաներում օգտագործվող անհատական և կոլեկտիվ պաշտպանության միջոցների աշխատունակությանը և պիտանելիությանը ներկայացվող պահանջներ» մեթոդական ուղեցույց մշակելու նպատակահարմարության հարցը:

	Առաջարկությունն ընդունվել է:
	Նախագծում լրացվել է 6-րդ կետ (ներկայիս՝ 3-րդ կետ), որն ամրագրում է «Քիմիական և կենսաբանական լաբորատորիաներում օգտագործվող անհատական և կոլեկտիվ պաշտպանության միջոցների պիտանելիությանը ներկայացվող պահանջներ» մեթոդական ուղեցույցի մշակումը:


	ՀՀ արդարադատու-թյան նախարար
17.06.2014թ.

N 01/4082-14
	1. Նախագիծը չի համապատասխանում Հայաստանի Հանրապետության Սահմանադրությանը: Այսպես՝ 

1/ Նախագծի 5-րդ կետով նախատեսվում են դրույթներ, որոնց համաձայն՝ համապատասխան նախարարների համատեղ հրամանով պետք է հաստատվեն «Լաբորատորիաներում կենսաէթիկայի կանոնները»: Այսինքն՝ գերատեսչական նորմատիվ իրավական ակտով սահմանվելու են վարքագծի կանոններ, ինչը չի բխում ՀՀ Սահմանադրության 83.5-րդ հոդվածի 2-րդ կետի պահանջներից, որոնց համաձայն՝ բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները: Այդ առումով ՙՙԼաբորատորիաներում կենսաէթիկայի կանոններ՚՚ սահմանելն օրենքի կարգավորման առարկա է՝ նկատի ունենալով, որ նշված կանոնների խախտումն առաջացնելու է օրենքով սահմանված պատասխանատվություն՝ համաձայն ՀՀ Սահմանադրության 83.5-րդ հոդվածի 2-րդ կետի պահանջների:

2/ Նախագծով հաստատվող հավելվածի 51-րդ կետն անհրաժեշտ է հանել՝ նկատի ունենալով ՀՀ Սահմանադրության 83.5-րդ հոդվածի 2-րդ կետի պահանջները, որոնց համաձայն ֆիզիկական և իրավաբանական անձանց իրավունքների սահմանափակումները սահմանվում են բացառապես օրենքով:
2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

1/ նախագծի 4-րդ կետում «նախարարությանը» բառն անհրաժեշտ է փոխարինել «նախարարին» բառով, նկատի ունենալով, որ հանձնարարականները տրվում են նախարարին՝ համաձայն ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջերի: 

2/ Նախագծի 5-րդ և 6-րդ կետերում «նախարարություններին» և «ծառայությանը» բառերն անհրաժեշտ է փոխարինել համապատասխանաբար «նախարարներին» և «ծառայության պետին» բառերով՝ համաձայն ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջների: 
3/ Հավելվածի 30-րդ, 31-րդ և 32-րդ կետերն անհրաժեշտ է հանել՝ նկատի ունենալով, որ նշված դրույթները սույն նախագծի կարգավորման առարկա չեն: Գտնում ենք, որ վերոնշյալ դրույթները պետք է սահմանվեն նախարարի հրամանով հաստատված համապատասխան սանիտարական նորմերով՝ համաձայն ՙՙՀայաստանի Հանրապետության բնակչության սանիտարահամաճարակային անվտանգության ապահովման մասին՚՚ ՀՀ օրենքի պահանջների:
3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:



5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես՝ նախագծի 2-րդ կետն անհրաժեշտ է խմբագրել՝ նկատի ունենալով Հայաստանի Հանրապետության կառավարության 2013 թվականի մայիսի 23-ի նիստի «Համընդհանուր լաբորատոր ցանցի ստեղծման ռազմավարական ծրագրին և 2013-2014 թվականների միջոցառումների ցանկին հավանություն տալու մասին» N 20 արձա​նագրության Հավելված 2-ով սահմանված միջոցառումների ցանկի ռազմավարական ուղղության 17-րդ կետի 1)-ին ենթակետի պահանջը, համաձայն որի պետք է մշակվի և ներկայացվի «Լաբորատոր կենսաանվտանգության, կենսաապահովության, քիմիական և ճառագայթային անվտանգության համակարգի մասին» ՀՀ կառավարության որոշման նախագիծ, որտեղ պետք է սահմանվեն  համակարգի անվտանգության ներդրման միջոցառումներին վերաբերող դրույթներ:
7. Օրենսդրական տեխնիկայի կանոնները մասամբ պահպանված չեն: Այսպես՝ 

1/ նախագծի 3-րդ կետից անհրաժեշտ է հանել «2013 թվականի հունվարի 31-ի թիվ 43-Ա» բառերը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջները:

2/ Հավելվածի 17-րդ կետում անհրաժեշտ է նշել մեջբերված սանիտարական կանոնների կրճատ անվանումը՝  ընդունող մարմնի անվանումը, իրավական ակտի ընդունման տարին, ամիսը, ամսաթիվը, ակտի հերթական համարը և տեսակը՝ համաձայն «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջների:
3/ Հավելվածի 19-րդ կետում «եզրույթներն» բառն անհրաժեշտ է փոխարինել «հասկացություններն» բառով, իսկ «փաստաթղթում» բառը փոխարինել «ակտում» բառով՝ համաձայն «Իրավական ակտերի մասին» ՀՀ օրենքի պահանջների:
4/ Հավելվածի 21-րդ կետում «փաստաթղթերով» բառն անհրաժեշտ է փոխարինել «իրավական ակտերով» բառերով՝ համաձայն «Իրավական ակտերի մասին» ՀՀ օրենքի պահանջների:

5/ Հավելվածի 40-րդ կետում «փաստաթղթով» բառն անհրաժեշտ է փոխարինել «ակտերով» բառով՝ համաձայն «Իրավական ակտերի մասին» ՀՀ օրենքի պահանջների:
6/ Հավելվածի 61-րդ կետի 6-րդ ենթակետում «միջուկային անվտանգության կարգավորման պետական կոմիտեի հետ» բառերն անհրաժեշտ է փոխարինել «ՀՀ կառավարությանն առընթեր միջուկային անվտանգության կարգավորման պետական կոմիտեի նախագահի հետ» բառերով:
8. Նախագիծն անհրաժեշտ է համապատասխանեցնել սույն եզրակացության 1-ին, 2-րդ, 6-րդ և 7-րդ կետերին:
	1-ին կետի՝

1/ Առաջարկությունն ընդունվել է:

2/ Առաջարկությունն ընդունվել է:

2-րդ կետի. 

 1/ Առաջարկությունն ընդունվել է:

2/ Առաջարկությունն ընդունվել է:

3/ Առաջարկությունն ընդունվել է:

6. Առաջարկությունն ընդունվել է:

7-րդ կետի՝

1/ Առաջարկությունն ընդունվել է:

2/ Առաջարկությունն ընդունվել է:

3/ Առաջարկությունն ընդունվել է:

4/ Առաջարկությունն ընդունվել է:

5/ Առաջարկությունն ընդունվել է:

6/ Առաջարկությունն ընդունվել է:

8. Առաջարկությունն ընդունվել է:


	1. Նախագծի 5-րդ կետը հանվել է:
2. Նախագծով հաստատվող հավելվածի 51-րդ կետը հանվել է:
1/ Նախագծի 4-րդ կետը հանվել է
2/ Նախագծի 5-րդ (ներկայիս՝ 2-րդ) և 6-րդ կետերում (ներկայիս՝ 3-րդ կետ) «նախարարություններին» և «ծառայությանը» բառերը փոխարինվել են համապատասխանաբար «նախարարներին» և «ծառայության պետին» բառերով: 
3/ Հավելվածի 30-րդ, 31-րդ և 32-րդ կետերը հանվել են:
6.Նախագծի 2-րդ կետը  խմբագրվել է՝ նկատի ունենալով ՀՀ կառավարության 2013 թվականի մայիսի 23-ի նիստի N 20 արձա​նագրության Հավելված 2-ով սահմանված միջոցառումների ցանկի ռազմավարական ուղղության 17-րդ կետի 1)-ին ենթակետի պահանջը (ներկայում կետը խմբագրվել է համաձայն ՀՀ վարչապետի խորհրդական Գևորգ Մալխասյանի առաջարկության հիման վրա):

1/. Նախագծի 3-րդ կետը հանվել է:
2/ Հավելվածի 17-րդ կետը հանվել է:
3/ Հավելվածի 19-րդ կետում (ներկայիս՝ 2-րդ կետ) «եզրույթներն» բառը փոխարինվել է «հասկացություններն» բառով, իսկ «փաստաթղթում» բառը՝ «ակտում» բառով:

4/ Հավելվածի 21-րդ կետը հանվել է:
5/ Հավելվածի 40-րդ կետը հանվել է:

6/ Հավելվածի 61-րդ կետի (ներկայիս՝ 38-րդ կետ)  6-րդ ենթակետում «միջուկային անվտանգության կարգավորման պետական կոմիտեի հետ» բառերն անհրաժեշտ է փոխարինել «ՀՀ կառավարությանն առընթեր միջուկային անվտանգության կարգավորման պետական կոմիտեի նախագահի հետ» բառերով:
8. Նախագիծը համապատասխանեցվել է  եզրակացության 1-ին, 2-րդ, 6-րդ և 7-րդ կետերին:

	ՀՀ արտակարգ իրավիճակների նախարարություն

28.11.2014

N 1/17.4/11470-14
	Դիտողություններ և առաջարկություններ չկան:
	
	

	Մշտապես գործող նախարարական սոցիալական կոմիտե

17.07.2014թ.
Արձանագրություն   N 14.10/[205075]-14, 4-րդ կետ
	1) ՀՀ վարչապետի խորհրդական Գևորգ Մալխասյանի առաջարկությանը համա​պատասխան՝ վերանայել որոշման նախագծի վերնագիրը և այն համապատասխանեցնել տեքստի բովանդակության հետ.

2) ՀՀ արդարադատության նախարար Հովհաննես Մանուկյանի հետ համա​տեղ ուսումնասիրել ներկայացված հարցի իրավական կարգավորումները և ըստ այդմ ներկայացնել համապատասխան առաջարկություն:
	1.Առաջարկությունն ընդունվել է

2.Առաջարկությունն ընդունվել է


	1. Որոշման նախագծի վերնագիրը վերանայվել է և այն համապատասխանեցվել է տեքստի բովանդակությանը;

2. ՀՀ արդարադատության նախարար Հովհաննես Մանուկյանի հետ համա​տեղ ուսումնասիրվել են ներկայացված հարցի իրավական կարգավորումները: ՀՀ  արդարադատության նախարարության առաջարկությունները ներկայացվել են ՀՀ կառավարություն 08.06.2014թ. N ԱՄ/20/8188-14  գրությամբ

	Մշտապես գործող նախարարական սոցիալական կոմիտե

 25.12.2014թ.
Արձանագրություն   N 14.10/[223820]-14, 4-րդ կետ
	1) ՀՀ ֆինանսների նախարարի առաջին տեղակալ Պավել Սաֆարյանի առաջարկությամբ հստակեցնել որոշման նախագծի հավելվածի 2-րդ կետը՝ քաղաքացիա-իրավական պայմանագրերի կիրառելիության առումով.

2) որոշման նախագծի վերջնական լրամշակված տարբերակը ներկայացնել 
ՀՀ կառավարության նիստի քննարկմանը

	1.Առաջարկությունն ընդունվել է

2.Առաջարկությունն ընդունվել է


	1. Որոշման նախագծի հավելվածի 2-րդ կետը՝ քաղաքացիա-իրավական պայմանագրերի կիրառելիության առումով հստակեցվել է:
2. Նախագիծը լրամշակվել է և սահմանված կարգով ներկայացվել ՀՀ կառավարության նիստի քննարկմանը:


ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                                                       ԱՐՄԵՆ ՄՈՒՐԱԴՅԱՆ
